	                                                                                        ԱՄՓՈՓԱԹԵՐԹ
«Հայաստանի Հանրապետության կառավարության 2024 թվականի օգոստոսի 8-ի N 1253-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների

	
	ՀՀ էկոնոմիկային նախարարություն
	19․01․2026թ․ N 01/1018-2026

	
	Որոշման նախագծի վերաբերյալ առաջարկություններ չկան
	

	
	ՀՀ ֆինանսների նախարարություն
	28․01․2026թ․ N 01/11-1/1016-2026

	
	Որոշման նախագծի վերաբերյալ առաջարկություններ չկան
	

	
	Քաղաքաշինության, տեխնիկական և հրդեհային անվտանգության տեսչական մարմին
	14․01․2026թ․ N ՔՏՄ/10.8/882-26

	
	Որոշման նախագծի վերաբերյալ առաջարկություններ չկան

	

	
	ՀՀ պետական վերահսկողական ծառայություն
	16․01․2026թ․ N Ե/43-26

	
		ՀՀ կառավարության որոշման նախագծի առնչությամբ դիտողություններ առկա չեն:
	

	
	ՀՀ արդարադատության նախարարություն
	02․04․2026թ․ N /27.1.2/15356-2026

	
	«Հայաստանի Հանրապետության կառավարության 2024 թվականի օգոստոսի 8-ի N 1253-Ն որոշման մեջ լրացում կատարելու մասին» ՀՀ կառավարության որոշման 1-ին կետում առկա «որոշման հավելվածով հաստատված պահանջների» բառերն առաջարկում ենք փոխարինել «որոշմամբ հաստատված հավելվածի» բառերով։
	Ընդունվել է 

	
	Վարչապետի աշխատակազմի 
տարածքային զարգացման և շրջակա միջավայրի հարցերի վարչություն
	22․04․2026թ․ N 02/12.2/13801-2026

	
	1. Նախագծի 1-ին կետով նախատեսվում է ՀՀ կառավարության 2024 թվականի օգոստոսի 8-ի «Կանոնավոր ուղևորափոխադրումների երթուղիների փոխադրավարձը սահմանելու պահանջները հաստատելու մասին» N 1253-Ն որոշմամբ (այսուհետ՝ Որոշում) հաստատված հավելվածի պահանջների 5-րդ կետում կատարել լրացում, համաձայն որի՝ միասնական երթուղային ցանցը սպասարկող օպերատորի ընտրության մրցույթով չնախատեսված նոր երթուղիների ձևավորման դեպքում երթուղու փոխադրավարձը հաշվարկվում է ըստ երթուղու երկարության՝ հիմք ընդունելով մրցույթի արդյունքները հաստատող լիազոր մարմնի ղեկավարի ընդունած իրավական ակտով սահմանված տվյալ միասնական երթուղային ցանցի բոլոր երթուղիների փոխադրավարձի մեկ կիլոմետրի միջինացված արժեքը:
Հաշվի առնելով այն հանգամանքը, որ Վարչապետի աշխատակազմի ղեկավարի 26.11.2025թ. N 02/12.2/38026-2025 գրությամբ Տարածքային կառավարման և ենթակառուցվածքների նախարարություն ներկայացված՝ Պետական վերահսկողական ծառայության իրականացրած մշտադիտարկման արդյունքում առաջարկվել է նոր ձևավորվող երթուղիների փոխադրավարձերի հաշվարկի հիմքում դնել միասնական երթուղային ցանցը սպասարկող օպերատորի կողմից մրցութային հանձնաժողովին փոխադրավարձի վերանայման առաջարկություն ներկայացնելու պահին ՏԿԵ նախարարի համապատասխան հրամանով հաստատված և փաստացի գործող երթուղիների փոխադրավարձերի մեկ կիլոմետրի միջինացված արժեքը՝ առաջարկվում է քննարկել վերոնշյալ կարգավորումը լրամշակելու հարցը:
1. Որոշման հավելվածի պահանջների 1-ին կետի հղումը լրամշակման կարիք ունի՝ հաշվի առնելով, որ «Ավտոմոբիլային տրանսպորտի մասին» օրենքի 11-րդ հոդվածում 12-րդ մաս առկա չէ:
	Որոշման նախագծով հստակեցվում է նոր ձևավորվող կամ օպտիմալացվող երթուղիների փոխադրավարձերի հաշվարկման համար մրցույթի արդյունքում հաղթող ճանաչված օպերատորին երթուղային ցանցը սպասարկելու իրավունքի հատկացման ՏԿԵ նախարարի հրամանով սահմանված փոխադրավարձերը, քանի որ յուրաքանչյուր հաջորդ անգամ նոր երթուղու ավելացման դեպքում փոխադրավարձի հաշվարկման համար միջինացված գինը կստացվի տարբեր, ինչը առաջ կբերի երթուղային ցանցի տարբեր երթուղիների սակագների հաշվարկման անհավասար պայմանների։





Ընդունվել է



